
БЎЛАЖАК ПЕДАГОГ МУТАХАССИСЛАРНИНГ КАСБИЙ 
МОБИЛЛИЛИГИНИ ШАКЛЛАНТИРУВЧИ ОМИЛЛАРНИ  

Таянч сўзлар: таълим, ижтимоий мобиллилик, глобаллашув, интеграцися, социали-
зация, феномен, рақобат бардош кадрлар, меҳнат бозори, касбий компетенция,  информа-
цион жамият,  мутахассис,  профессионал мутахассис, инструментал омиллар, эксклю-
зив профессионаллар,  горизонтал ва  вертикал мобиллилик, демографик. 

Ключевые слова: образование, социальная мобильность, глобализация, интеграция, 
социализация, феномен, конкурентоспособные кадры, рынок труда, профессиональная 
компетентность, информационное общество, специалист, профессиональный специа-
лист, инструментальные факторы, исключительные профессионалы, горизонтальная и 
вертикальная мобильность, демографические.

Бугунги кунда педагогик таълимни ташкил этиш, ОТМда таҳсил олувчи 
талабаларни  билим ва касбий малакаларини  замонавий соҳаларга мос ҳол-
да ўқитиш, информацион жамиятда содир бўлаётган глобаллашув ва инте-
грация жараёнлари, ижтимоий макондаги шдаттли ўзгаришларга нисбатан 
мобиллилик хусусиятини қарор топтириш, эҳтимолий ўзгарувчан шароит-
ларга муваффақиятли мослашиш, шунингдек, барча ижтимоий-иқтисодий 
шарт-шароитлар ҳамда тизимларда самарали фаолиятни намоён этиш қо-
билиятига эга бўлиш давр талаби бўлиб қолмоқда.

Таъкидлаш лозимки, XXI асрда информацион жамият талаблари усту-
ворлиги борган сари ортиб бориши, барча касбий соҳаларга технология-
ларнинг замонавий авлодини шиддат билан кириб бориши, тезкорлик ва 
омилкорлик жиҳатларни ахборот оқими билан уйғунлашуви,  касбий та-
лабнинг ҳажми ва мураккаблигини мукаммаллаштирган ҳолда, бўлажак 
мутахассисдан касбий малакани ошириш, билимларни кенгайтириш ҳамда 
вазият ва шароитга мобил мослашувчан қобилиятни шаклантиришни талаб 
қилади. 

Информацион жамияда содир бўлаётган иқтисодий ва ижтимоий соҳа-
лардаги деформациялар  бўлажак мутахассисни бутун фаолияти давомида 
таълим ва малака даражасини замон талабига мувофиқ оширишга, ҳар қан-
дай эҳтимолий ўзгаришларга руҳий ва касбий тайёр туришни кун тартиби-
га олиб чиқмоқда. Шу нуқтаи назардан, бўлажак замонавий мутахассислар 
жамият ҳаётида содир бўладиган шахсий ва касбий ўзгаришларга нисаба-
тан мобилллилик феноменига эга бўлиш масаласида ўз фаолиятларини му-
вофиқлаштириб бориши зарур.

Мобиллилик тушунчаси (фр. mobile, лат. mobilis - ҳаракатчан, тез ҳара-
катланиш, мувофиқлашган ҳаракат қилиш қобилияти) каби тушунчаларни 
англатган ҳолда XX асрнинг иккинчи ярмида махсус илмий тадқиқот объек-
тига айланиб, XXI асрда барча соҳаларда фаолият олиб борадиган мутахас-
сисларни шу талаб асосида тайёрлаш ва касбий мувофиқлаштириш маса-
лаларини кун тартибига олиб чиқмоқда. Бу жараён  ижтимоий мобиллилик 
омилларини ўзида мужассамалаштирган концепция билан изоҳланади.

Ижтимоий мобиллилик назарияси П.А.Сорокин томонидан кенг тадқиқ 
этилган бўлиб,  унинг нуқтаи назарича «ижтимоий мобиллилик» ижтимоий 
маконда инсон фаолият билан вужудга келтирилган бир ижтимоий мавқе-
дан иккинчисига ўтиш деган назарияни илгари суради. Шунингдек, у ижти-
моий маконнинг бир қатор параметрларини аниқлаган ҳолда горизонтал ва 
вертикал мобиллилик назарияларини илгари суради:

 – Горизонтал мобиллилик,  бу шахс ёки ижтимоий объектнинг бир хил 
даражадаги бир ижтимоий мавқедан иккинчисига ўтиши, яъни бир 
диний гуруҳдан иккинчисига ўтиши ёки яшаш ҳамда иш жойини ўз-
гартириш ва бошқалар назарда тутилади. Бунда  шахс ўзи мансуб 
бўлган ижтимоий қатламни ёки ижтимоий мавқеини ўзгартирмайди.

 – Вертикал мобиллик, бу шахс ёки объектнинг бир ижтимоий қат-
ламдан иккинчисига ўтишини осонлаштирадиган ўзаро таъсирлар 
мажмуидир. Бунга, мартаба кўтарилиши (профессионал вертикал 
мобиллилик), фаровонликнинг сезиларли даражада яхшиланиши 
(иқтисодий вертикал мобиллилик) ёки юқори ижтимоий қатламга, 
ҳокимиятнинг бошқа даражасига (сиёсий вертикал мобиллилик) 
ўтиш киради.[10]

Ю.И.Калиновский  нуқтаи назарича ижтимоий мобиллилик шахснинг  
ўзгарувчан ижтимоий муҳитга тез мослашиши, жамиятдаги ҳар қандай гу-
руҳ билан барқарор алоқаларни ўрната олиш, шахсий, маданий ва ишби-
лармонликни намоён этиш ҳамда  ижтимоий муносабатларни йўлга қўйиш 
қобилиятдир.[6]

В.А.Мищенко илмий назариясига кўра касбий мобиллилик ижтимо-
ий мобиллиликнинг асосий таркибий қисми сифатида ўрганилиши лозим 
бўлиб,   профессионал мобиллилик вертикал ва горизонтал омилларга му-
вофиқлиги ҳамда касбий мақомнинг кўтарилиши ёки пасайиши бевосита 
унга боғлиқдир. [8]

 Бизнингча ҳам касбий мобиллилик ижтимоий мобиллиликнинг асо-
сий таркибий қисми бўлиб, шахсни жамиятдаги ҳар қандай ўзгаришлар-
га нисбатан фаолиятлар мувфиқлигини таъминлаб, мутахассиснинг юқори 
рақобатбардошлиги ва профессионал мослашуви заминидир. 

Мавзуга доир манбаларда «профессионал мобиллилик» тушунчаси 
ижтимоий мобиллиликни ўзига хос таркибий қисмларидан бири сифатида 
баҳоланиб, шахснинг касбий фаолиятини ўзгариши жараёнида профессио-
нал фаолият тури ҳамда мақомини ўзгариши эътироф этилган.

Э.Ф.Зеер касбий мобиллиликни, шахснинг харктери ва ёндашувларида  
ўзгаришларни юзага келтирадиган омил бўлиб, мавжуд янги касбий  мута-
хассисликларни ўзлаштириш ва такомиллаштиришга йўналтирувчи  қоби-
лият сифатида изоҳлайди.[3]

Б.М.Игошев касбий мобиллиликни билим ва кўникмаларни такомил-
лаштириш, зарурий малакаларни ўзлаштириш натижаси сифатида баҳолаб, 
шахсий ва касбий ўзгартиришга тайёрлик, профессионал интегарив алоқа-
лар муносабатини мувофиқлаштириш омилларига эътибор қаратади.[4]

В.Н.Дюнина фикрига кўра касбий мобиллилик, бўлажак мутахассисдан 
юқори даражадаги аниқ касбий билим ва малакага эга бўлишни, шунин-
гдек, профессионал функцияларни амалга оширишни оптимал усулларини 
тез ва самарали танлаш, амалга оширишга нисбатан лаёқатлилик сифатла-
рини шакллатирган ҳолда муайян касбий вазиятларда назоратни ўз қўлига 
олишдир. [2]

Ушуб назариядан келиб чиққан ҳолда, касбий мобиллилик, шахс фаоли-
ятлар мувофиқлигини таъминлаб янги истиқболли касбий технологияларни 
ўзлаштириш, касбий фаолиятда самарадорликка эришиш компетенцияла-
рини  шакллантирувчи ҳамда ўзини ўзи такомиллаштириш қобилиятидир 
- деган илмий фаразни илгари суришимизга асос бўлади.

Б.М.Игошев касбий мобиллиликни шахснинг касбий, малакавий, ижти-
моий педагогик ва бошқа таълим соҳалари ўзгаришларида намоён бўлади-
ган фаолиятларда тизимли-интегратив мувфоқилаштирувчи омил сифатида 
эътироф этади. Шунингдек, профессионал мобил ўқитувчиларни тайёрлаш-
нинг тизимли-интеграцион ёндашуви, янги технологик ижтимоий-иқтисо-
дий шароитларда шахсий ва касбий мослашиш омилларини белгилашни 
таъкидлайди. [4]

Касбий мобиллиликни шакллантиришга оид таҳлилий ёндашувлардан 
келиб чиққан ҳолда замонавий мутахассиснинг профессионал мобиллиги-
ни шакллантиришга хизмат қилувчи қуйидаги касбий компетенцияларни 
ажратиб кўрсатиш мақсадга мувофиқ:

 – бўлажак мутахассисни замонавий илм-фан тараққиёти талаблари 
нуқтаи назаридан келиб чиққан ҳолда, касбий мобиллилик сифатла-
рини ўрганиш ва такомиллаштириш ҳамда касбий, ижодий ва ижти-
моий кўрсаткичларини ривожлантиришга қаратилган  таълим олиш 
қобилиятлари компонентларини ривожлантириш;

 – бўлажак мутахассисни ўзгарувчан информацион жамиятда муваф-
фақиятли ижтимоийлашуви, янги меҳнат жамоалари, замонавий 
технологиялар билан ишлаш кўникма ва малакаларини ривожлан-
тириш, профессионал социализация ва интеграцион омилларган 
мослашувчан лаёқатларини самарали ижтимоий муносабатларга 
нисбатан шакллантириш;

 – ижтимоий глобаллашув жараёнларига нисбатан толерантлик моти-
вини қарор топтириш ҳамда миллий ва умуминсоний қадриятларга 
симпатик компетенциясини ривожлантириш;

 – профессионал-семантик компетенциявий сифатларни ижтимоий – 
шахсий мобиллилик омиллари билан уйғунлаштириш ҳамда касбий 
масъулият, фуқаролик бурч тамойиллари, касбий ҳуқуқий ва ахлоқий 
меъёрларга риоя этиш тушунчаларини қарор топтириш.

Шу нуқтаи назардан касбий мобиллилик компетенциясига доир тузил-
мани таҳлил этадиган бўлсак, профессионал мобиллилик мураккаб ижти-
моий - шахсий ҳодиса деган хулосага келишимиз мумкин.  Қуйидаги илмий 
мулоҳаза ҳам бизнинг ушбу фикримизни асослайди.

Касбий мобиллик объектив омиллар ва жамият ривожланишининг тен-
денциялари туфайли ижтимоий-профессионал соҳадаги ижтимоий субъек-
тлар ва гуруҳларнинг ҳаракати сифатида намоён бўлади.[6]

Таъкидлаш керакки, шахс касбий муҳит доирасида фаолиятларни  амал-
га ошириши, унинг маълум шахсий фазилатлар ва қобилиятлар шарти си-
фатида намоён бўлади. Шунинг учун ҳам бу жараён касбий муҳитнинг та-
биати ва мураккаблигига қараб изоҳланади.

Касбий муҳитга мослашиш шахсдан мобиллиликка асосланган шахсий 
фазилат ва қобилиятни талаб қилади. Бу хусусият шахсни бир професси-
онал фаолиятдан иккинчисига моҳирона ўтишга имкон беради. Шунинг 
учун ҳам, шахсдан ўз фаолиятини тез ва адекват ўзгартириш, янги воқелик-
ни осон ва тез ўзлаштириш, кутилмаган муаммоларни ҳал қилиш, ностан-
дарт вазифаларни бажариш билан боғлиқ мобил касбий компетенциявий 

сифатларни ривожлантириш информациона жамиятнинг талабларидан би-
рига айланиб бормоқда.

Шахснинг касбий мобиллилигини таъминлайдиган муҳим омиллардан 
бири бу - профессионал билим ва маълумотлар базасини шакллантиришга 
хизмат қилувчи таълим жараёнидан ташқари, ижтимоий-касбий мобиллик-
ни шакллантирувчи педагогик кўрсатма ва ёндашвларга мувофиқ фаолият-
ларни  онгли англаши ва самарали мувофиқлаштириши муҳим аҳамиятга 
эга. [5]

Хулоса қилиб айтганда, бугунги кунда бўлажак мутахассисларда  касбий 
мобиллиликни шакллантириш муаммолари профессионал компетенция-
вий омилларга асосланадиган ижтимоий  заруратдир. Шу нуқтаи назадан, 
ҳар қандай мутахассиснинг касбий мобиллилиги  профессионал компе-
тенциявий сифат ва  фазилатлар, билим ва кўникмалар ҳамда малакаларни 
эгаллашлари билан асосланиши мақсадга мувофиқдир. Информацион жа-
миятда бўлажак педагогларнинг касбий мобиллилигини шакллантиришда 
ижтимоий мобиллилик асосида замонавий омилларга мувофиқ лойиҳалаш, 
унинг ўзгариш динамикасини олдиндан прогнозлаштириш, илмий жиҳат-
дан узлуксиз тадқиқ этиш ҳамда истиқболларини  прагматик ёндашувлар 
асосида  стратегик ва тактик мувофиқлаштириш лозим.

Шунингдек, профессионал мобиллиликни илмий жиҳатдан тадқиқ этиш  
беқарор ва ўзгарувчан ички ва ташқи меҳнат бозорида мутахассисларнинг 
рақобатбардошлигини таъминлашни кафолати бўлиб ҳам хизмат қилади.

ОТМларда бўлажак мутахассисни тайёрлаш жараёнида ижтимоий-иқти-
содий профессионал мобиллилик самарадорлиги инобатга олинган ҳолда, 
универсал мутахассисларни тайёрлаш концепциясини ишлаб чиқиш, ама-
лиётга реализация этишнинг оптимал ва муқобил варианталрини таклиф 
этиш имкониятини таъминлайди.

Мавжуд илмий ёндашув мобил мутахассисларни тайёрлаш имконияти ва 
истиқболларини белгилаб бериб қолмасдан, ижтимоий-иқтисодий, маъна-
вий-маърифий соҳалар учун юқори билим, кўникма ва малакага эга бўлган 
эксклюзив профессионалларни жамиятга йўналтириш манбаи бўлиб,  демо-
график ривожланиш жараёнларини жаҳон стандартларига мувофиқлашти-
ришда асос бўлиб хизмат қилади.

